
Pwogram pre‐k  itilize Fondasyon Prekindergarten eta Nouyòk  la pou Nòm 
Debaz New York State Prekindergarten Foundation for the Common Core la 

pou ede nan fòmasyon sosyo‐emosyonèl ki enpòtan nan jèn timoun.   
 
Konsantrasyon sou Literacy –  Yon lanmou pou lekti ki kòmanse avan pitit 
ou a kòmanse pre‐k. Chak fwa ou kenbe pitit ou a epi li awotvwa, pitit ou a 
vin  renmen  li  epi  li  konekte  ak  eksperyans  lekti  a. Ou  ka  ede  pitit  ou  a 
devlope kapasite nan literacy ak lekti pou ede l vin gen siksè kòm yon lektè 
endepandan alavni.   

 
 Literacy kòm yon sous kontantman – Ou vle pou pitit ou a renmen gade liv ak pou li renmen yo li pou li. Lè 

yo kontan osijè sa yo tande, yo motive pou aprann li. 
Sa  nou  konnen  apati  rechèch  ‐Timoun  yo  gen  plis  chans  pou  yo  li  alèz  ak  renmen  lekt  plis  si  paran  yo 
renmen li pou yo ak si yo montre timoun yo ke li liv se yon sous kontantman(Snow, Burns & Griffin, 1998).  
Kòman pou ede pitit ou a – Montre pitit ou a enpòtans  lekti  lè w pale sou  liv chak  jou. Fè  literacy tounen 
yon bagay enteresan pou  fè.   Vizite bibliyotèk bò  lakay ou regilyèman epi enskri pou fè yon kat bibliyotèk 
pou pitit ou a. Kite pitit ou a chwazi liv pou l pote lakay li. Kite pitit ou a fè kòmsi l ap li imaj yo epi ou ka li 
istwa a pou pitit ou a. Kenbe moman istwa a enteresan ak agreyab.   

 
 Literacy bati vokabilè ak  langaj – Literacy kòmanse ak kapasite pou tande ak pale Listening and speaking. 

Tibebe tande pou yo ka abitye ak vwa epi yo gazouye repons yo. Pita, pitit ou a kòmanse òganize panse yo 
ak  ide  yo epi  yo  kòmanse pale. Yo pwogrese  soti nan  kapasite pou pale pou  rive nan  kapasite pou ekri.  
Pandan  y  ap  aprann  plis mo,  yo  kòmanse  fè  koneksyon  pou  li  ak  ekri  epi  yo  kòmanse  fè  sans  ak mo  ki 
enprime yo.   
Sa nou konnen apati rechèch ‐ Ekspoze timoun yo nan nouvo mo souvan ak nan divès fason ka gen yon gwo 
efè  sou  devlopman  vokabilè  lekti  ki  ogmante.  (Senechal,  1997;  Leung,  1992:  Daniels,  1994,  1996:  Dole, 
Sloan, & Trathen, 1995) 
Kòman pou m ede pitit mwen an – Pale ak pitit ou a.  Ajoute sou sa yo di. Paegzanp, si pitit ou a di, “Sòti,” 
ou ka di, “Èske w ta renmen sòti jodi a?" Nou ka sòti imedyatman apre nou fin netwaye kuizin lan.” Poze pitit 
ou a kesyon. Eksplike siyifikasyon mo. Pale sou bagay ki te rive yè ak sa ki ka rive alavni. Li pou pitit ou a chak 
jou epi pale sou  istwa yo. Chante chanson epi  jwe  jwèt rim ak mo. Li  liv ki gen enfòmasyon sou wòch, pye 
bwa, animal, moun oswa ide pou entwodui nouvo ide ak bati vokabilè.   

 
 Literacy  se  aprann  sou  son  nan mo.    Pitit  ou  a  kòmanse  aprann  son  lèt  ak mo.  Sa  gen  ladan  tande  ak 

konprann diferan son, modèl langaj pale ak kòman yo melanje mo ansanm.  
Sa nou konnen apati rechèch– Konesans fonemik enpòtan anpil nan aprann li ak eple(Ehri, 1984). 
Kòman pou m ede pitit mwen an‐ Chante chanson, li istwa epi jwe jwèt rim. Mande pitit ou a pou l chanje 
yon nouvo vè an chanson. Kreye yon chanson pou netwayaj, yon rim pou lè dòmi, yon chan pou prepare pou 
lekòl. Ou ka touche tou mo ki kòmanse ak menm son ak non pitit ou a epi bat silab ki nan non manm fanmi 
w. 

 
 Literacy se bati konesans nan sa ki ekri – Pitit ou a aprann ke sa ki ekri gen plizyè objektif. Yo aprann ke nou 

li siy pou konnen wout pou nou pran oswa sa pou nou fè. Nou itilize tèks pou pase mesaj ba lòt moun; nou 

ekri mesaj, nou li meni epi nou eksprime ide ak sansasyon ba lòt moun. Avan timoun yo aprann li, yo rekonèt 
mo ki gen sans tankou non restoran ak pwodui nan boutik. Sa yo se fondasyon pou kapasite lekti pi devan.  
Sa nou konnen apati  rechèchTimoun depi nan  laj  twazan konnen  tèks pote yon mesaj  (McGee, Richgels, 
Charlworth, 1986). 
Kòman pou m ede pitit mwen an– Ede pitit ou a  li  logos restoran ak boutik ou vizite, ansanm ak sa ki ekri 
sou bagay ou achte souvan tankou pat dantifris, snacks ak sereyal. Li kalandriye, resèt, kat salitasyon, etikèt, 
jounal ak magazin pou timoun.  Ede timoun yo ekri mo ki enpòtan pou yo.  

 
 Literacy se bati konesans lèt ak mo‐ Pitit ou a aprann asosye yon lèt epi idantifye rekonèt mo vèbal ak mo 

ekri.  
Sa nou konnen apati rechèch – Non pa timoun yo se gwo motivasyon pou aprann non lèt yo(Share & Jaffe‐
Gur, 1999; Bloodgood, 1999).  
Kòman pou m ede pitit mwen an – Li liv alfabè pou pitit ou a wè koneksyon ki genyen ant lèt ak bagay ki fè 
sans pou yo. Pale sou lèt ki nan non pitit ou a ak lòt moun pitit ou a konnen. Chante chanson alfabè a. Pale 
sou fòm lèt yo kòm sa ki gen sèk, pwen oswa liy dwat. Ekri mo ki enpòtan pou pitit ou a sou kat ki gen imaj 
tankou non moun oswa animal domestik yo konnen. 

 
 Literacy se bati konpreyansyon –  Mo yo kòmanse fè sans pou pitit ou a nan lekti. Yo konekte sa yo li apati 

eksperyans yo. Bon lektè gen konesans debaz ki ede yo konprann langaj. 
Sa nou konnen apati rechèch – Konpreyansyon esansyèl pou siksè lekti alavni paske li pèmèt timoun analize 
sa yo tande ak sa yo li(Teale & Yokota, 2000). 
Kòman pou m ede pitit mwen an –Entwodui pitit ou a nan nouvo mo pandan   w ap vizite kote ak gade 
bagay yo. Ankouraje pitit ou a poze kesyon epi ou ka mande  l  tou pou  l klarifye kesyon. Paegzanp, ou ka 
mande, “Kisa w vle di?” Mande pitit ou a pou l di w kisa k pase nan yon imaj oswa pou l rerakonte istwa li 
abitye rakonte. 

 
 Literacy se bati  liv ak  lòt  tèks – Entwodui pitit ou a nan divès  tip  liv. Men kèk  tip  liv: Liv enfòmasyon,  liv 

reyalite,  liv konsèp,  liv woman,  fantezi,  liv kont,  fòlklò,  fiksyon  istorik, pwezi,  liv  istwa,  liv  imaj, biyografi, 
otobiyografi, liv sou moun ak animal ak liv chanson. 
Sa nou konnen apati rechèch Plis atansyon nan tèks ki gen enfòmasyon ap fè timoun yo vin li ak ekri pi byen 
tèks ki gen enfòmasyon (Christie, 1984, 1987). 
Kòman pou m ede pitit mwen an – Entwodui pitit ou a nan divès tip liv tankou sa ki pi wo yo. Pale sou fason 
liv yo sanble ak diferan. Itilize liv pou jwenn enfòmasyon ak pou aprann bagay nouvo. 

 
(Literacy, The Creative Curriculum, Cate Heroman, Candy Jones, 2004) 

(Snow, 1998) 
(Senechal & Leung) 

Se Biwo Early Childhood Education ki ofri pwogram sa a  
www.nyc.gov/schools/earlychildhood 

Telefòn : 212-374-0351   
Imèl : earlychildhood@schools.nyc.gov 

Ou ka jwenn enfòmasyon sou pwogram pre-k sou sit wèb nou an. 
http://schools.nyc.gov/ChoicesEnrollment/PreK 


